
Morning salutations to shiva

ஶ்ரீவிஶ்வநாத²ஸுப்ரபா⁴தம்

உத்திஷ்ட பை⁴ரவஸ்வாமிந் காஶிகாபுரபாலக ।
ஶ்ரீவிஶ்வநாத²ப⁴க்தாநாம் ஸம்பூரய மநோரத²ம் ॥ 1॥
ஸ்நாநாய கா³ங்க³ஸலிலேऽத² ஸமர்சநாய விஶ்வேஶ்வரஸ்ய ப³ஹுப⁴க்தஜநா
உபேதா: ।
ஶ்ரீகாலபை⁴ரவ லஸந்தி ப⁴வந்நிதே³ஶம் உத்திஷ்ட த³ர்ஶய த³ஶாம் தவ ஸுப்ரபா⁴தம்
॥ 2॥
யாக³வ்ரதாதி³ப³ஹுபுண்யவஶம் யதா² த்வம் பாபாத்மநாமபி ததா²ஸுக³திப்ரதா³ऽஸி
।
காருண்யபூரமயி ஶைலஸுதாஸபத்நி மாதர்ப⁴கீ³ரத²ஸுதே தவ ஸுப்ரபா⁴தம் ॥ 3॥
து³க்³த⁴ப்ரவாஹகமநீயதரங்க³ப⁴ங்கே³ புண்யப்ரவாஹபரிபாதி²தப⁴க்தஸங்கே³ ।
நித்யம் தபஸ்விஜநஸேவிதபாத³பத்³மே க³ங்கே³ ஶரண்யஶிவதே³ தவ ஸுப்ரபா⁴தம் ॥
4॥
வாராணஸீஸ்தி²தக³ஜாநந து⁴ண்டி⁴ராஜஸம்ப்ரார்தி²தேऽஷ்டப²லதா³நஸமர்த²மூர்தே
।
உத்திஷ்ட விக்⁴நவிரஹாய ப⁴ஜாமஹே த்வாம் ஶ்ரீபார்வதீதநய போ⁴ஸ்தவ
ஸுப்ரபா⁴தம் ॥ 5॥
பூஜாஸ்பத³ ப்ரத²மமேவ ஸுரேஶு மத்⁴யே ஸம்பூரணே குஶல ப⁴க்தமநோரதா²நாம் ।
கீ³ர்வாணவ்ரு’ந்த³பரிபூஜிதபாத³பத்³ம ஸஞ்ஜாயதாம் க³ணபதே தவ ஸுப்ரபா⁴தம் ॥
6॥
காத்யாயநீ ப்ரமத²நாத²ஶரீரபா⁴கே³ ப⁴க்தாலிகீ³தமுக²ரீக்ரு’தபாத³பத்³மே ।
ப்³ரஹ்மாதி³தே³வக³ணவந்தி³ததி³வ்யஶௌர்யே ஶ்ரீவிஶ்வநாத²த³யிதே தவ
ஸுப்ரபா⁴தம் ॥ 7॥
ப்ராத: ப்ரஸீத³ விமலே கமலாயதாக்ஷி காருண்யபூர்ணஹ்ரு’த³யே நமதாம் ஶரண்யே ।
நிர்தூ⁴தபாபநிசயே ஸுரபூஜிதாங்க்⁴ரே ஶ்ரீவிஶ்வநாத²த³யிதே தவ ஸுப்ரபா⁴தம் ॥ 8॥

ஶ்ரீவிஶ்வநாத²ஸுப்ரபா⁴தம்

ஸஸ்யாநுகூலஜலவர்ஷணகார்யஹேதோ: ஶாகம்ப⁴ரீதி தவ நாம பு⁴வி ப்ரஸித்³த³ம் ।
ஸஸ்யாதிஜாதமிஹ ஶுஷ்யதி சாந்நபூர்ணே உத்திஷ்ட ஸர்வப²லதே³ தவ
ஸுப்ரபா⁴தம் ॥ 9॥
ஸர்வோத்தமம் மாநவஜந்ம லப்³த்⁴வா ஹிநஸ்தி ஜீவாந் பு⁴வி மர்த்யவர்க:³ ।
தத்³தா³ரணாயாஶு ஜஹீஹி நித்³ராம் தே³வ்யந்நபூர்ணே தவ ஸுப்ரபா⁴தம் ॥ 10॥
ஶ்ரீகண்ட²கண்ட²த்⁴ரு’தபந்நக³நீலகண்ட² ஸோத்கண்ட²ப⁴க்தநிவஹோபஹிதோபகண்ட²

।
உத்திஷ்ட ஸர்வஜநமங்க³ளஸாத⁴நாய விஶ்வப்ரஜாப்ரதி²தப⁴த்³ர ஜஹீஹி நித்³ராம் ॥
11॥
க³ங்கா³த⁴ராத்³ரிதநயாப்ரிய ஶாந்தமூர்தே வேதா³ந்தவேத்³ய ஸகலேஶ்வர
விஶ்வமூர்தே ।
கூடஸ்த²நித்ய நிகி²லாக³மகீ³தகீர்தே தே³வாஸுரார்சித விபோ⁴ தவ ஸுப்ரபா⁴தம் ॥
12॥
ஶ்ரீவிஶ்வநாத²கருணாம்ரு’தபூர்ணஸிந்தோ⁴ ஶீதாம்ஶுக²ண்ட³ஸமலங்க்ரு’தப⁴வ்யசூட³

।
ப⁴ஸ்மாங்க³ராக³பரிஶோபி⁴தஸர்வதே³ஹ வாராணஸீபுரபதே தவ ஸுப்ரபா⁴தம் ॥ 13॥
தே³வாதி³தே³வ த்ரிபுராந்தக தி³வ்யபா⁴வ க³ங்கா³த⁴ர ப்ரமத²வந்தி³த ஸுந்த³ராங்க³
।
நாகே³ந்த்³ரஹார நதப⁴க்தப⁴யாபஹார வாராணஸீபுரபதே தவ ஸுப்ரபா⁴தம் ॥ 14॥
வேதா³ந்தஶாஸ்த்ரவிஶதீ³க்ரு’ததி³வ்யமூர்தே ப்ரத்யூஷகாலமுநிபுங்க³வகீ³தகீர்தே ।
த்வய்யர்பிதார்ஜிதஸமஸ்தஸுரக்ஷணஸ்ய வாராணஸீபுரபதே தவ ஸுப்ரபா⁴தம் ॥
15॥
கைலாஸவாஸமுநிஸேவிதபாத³பத்³ம க³ங்கா³ஜலௌக⁴பரிஷிக்தஜடாகலாப ।
வாசாமகோ³சரவிபோ⁴ ஜடிலத்ரிநேத்ர வாராணஸீபுரபதே தவ ஸுப்ரபா⁴தம் ॥ 16॥
ஶ்ரீபார்வதீஹ்ரு’த³யவல்லப⁴ பஞ்சவக்த்ர ஶ்ரீநீலகண்ட² ந்ரு’கபாலகலாபமால ।
ஶ்ரீவிஶ்வநாத²ம்ரு’து³பங்கஜமஞ்ஜுபாத³ஶ்ரீகாஶிகாபுரபதே தவ ஸுப்ரபா⁴தம் ॥ 17॥
காஶீ த்ரிதாபஹரணீ ஶிவஸத்³மபூ⁴தா ஶர்மேஶ்வரீ த்ரிஜக³தாம் ஸுபுரீஷு ஹ்ரு’த்³யா
।
வித்³யாகலாஸு நவகௌஶலதா³நஶீலா ஶ்ரீகாஶிகாபுரபதே தவ ஸுப்ரபா⁴தம் ॥ 18॥

ஶ்ரீவிஶ்வநாத² தவ பாத³யுக³ம் ஸ்மராமி க³ங்கா³மகா⁴பஹரணீம் ஶிரஶா நமாமி ।
வாசம் தவைவ யஶஸாऽநக⁴ பூ⁴ஷயாமி வாராணஸீபுரபதே தவ ஸுப்ரபா⁴தம் ॥ 19॥
நாரீநதேஶ்வரயுதம் நிஜசாருரூபம் ஸ்த்ரீகௌ³ரவம் ஜக³தி வர்த⁴யிதும் தநோஷி ।
க³ங்கா³ம் ஹி தா⁴ரயஸி மூர்த்⁴நி ததை²வ தே³வ வாராணஸீபுரபதே தவ ஸுப்ரபா⁴தம்
॥ 20॥
த்வமேவ மாதா ச பிதா த்வமேவ த்வமேவ ப³ந்து⁴ஶ்ச ஸகா² த்வமேவ ।
த்வமேவ வித்³யா த்³ரவிணம் த்வமேவ த்வமேவ ஸர்வம் மம தே³வதே³வ ॥
ௐ மங்க³ளம் ப⁴க³வாந் ஶம்போ⁴ மங்க³ளம் வ்ரூ’ஷப⁴த்⁴வஜ ।
மங்க³ளம் பார்வதீநாத² மங்க³ளம் ப⁴க்தவத்ஸல ॥
। ஏதத் ஶ்லோகத்³வயம் ப்ராசீநகவிக்ரு’தம் ।
இதி ஶ்ரீவிஶ்வநாத²ஸுப்ரபா⁴தம் ஸம்பூர்ணம் ।

